
13.06.2019-ғы № 17-8/1337 дз шығыс хаты 

 

Қазақстан Республикасы 

Парламенті Мәжілісінің 

депутаттары 

(тізім бойынша) 
 

2019 жылғы 29 мамырдағы    

№ДС-97 депутаттық сауалға  

 

Құрметті депутаттар! 

 

Көліктік бақылау бекеттерін көбейтуге және функцияларын құқық қорғау 

органдарына беруге қатысты депутаттық сауалдарыңызға қарап, келесіні 

хабарлаймыз. 

Қазақстан Республикасының автомобиль көлiгi туралы заңнамасының 

сақталуын мемлекеттiк бақылауды 48 жылжымалы, 3 стационарлық көліктік бақылау 

бекеті және арнайы автоматтандырылған өлшеу құралы (бұдан әрі – ААӨҚ) жүзеге 

асырады. 

Жылжымалы көліктік бақылау бекеттерін және онын штат санын ұлғайту 

мәселесіне қатысты. 

Бүгінгі күнгі Қазақстан Республикасында көлік құралдары мен оның салмақ 

габаритті өлшемдері туралы ақпаратты автоматтық түрде жіберетін 12 ААӨҚ бар. 

Тек 2018 жылы ААӨҚ көлік заңнамасының 804 бұзушылығын анықтаған, ауыр 

салмақты және (немесе) ірі габаритті көлік құралдарымен жүріп өткен үшін           91 

млн. 937 мың теңгеден астам айыппұл мен алым сомасы өндірілді, ЖКББ-да              24 

242 бұзушылық анықталып, 5 млрд. 951 млн. теңгеден астам айыппұл мен алым 

сомасы өндірілді. 

Бұдан басқа, 2018 жылы көлік саласындағы уәкілетті орган 8 ЖКББ сатып алды, 

Павлодар облысының әкімдігі 3 ЖКББ сатып алды және көліктік бақылау 

инспекциясының теңгеріміне берілді. 

Сонымен бірге, көліктік бақылау саласындағы сыбайлас жемқорлықтың орын 

алғандығын ескере отырып, Қазақстан Республикасы Индустрия және 

инфрақұрылымдық даму министрлігі және Қазақстан Республикасы Мемлекеттік 

қызмет істері және сыбайлас жемқорлыққа қарсы іс-қимыл агенттігі арасында 

көліктік бақылау саласындағы сыбайлас жемқорлық тәуекелдерін жою жөнінде 

бірлескен іс-шаралар жоспары қабылданды.  

Қолданыстағы жоспардың шеңберінде автокөлік құралдарын салмақ габаритті  

өлшеудің автоматтандырылған станцияларын құру арқылы көліктік бақылауды 

қашықтықтан жүзеге асыру нысанына толық көшіру шаралары пысықталуда, бұл 

бақылау-қадағалау функцияларын жүзеге асыру кезінде лауазымды адамдардың 

қатысуын болдырмайды. 

Осыған байланысты, алдағы уақытта ЖКББ-нің және лауазымды адамдардың 

санын көбейту көзделмеген. 

Ауыр салмақты және (немесе) ірі габаритті автокөлік құралдарымен жүріп 

өтуіне бақылау-қадағалау функцияларын Ішкі істер министрлігінің (бұдан әрі – ІІМ) 

жүзеге асыруына қатысты. 

Ауыр салмақты және (немесе) ірі габаритті автокөлік құралдарының жүріп 

өтуіне көліктік бақылауды жүзеге асыру функциясын беру мәселесі ІІМ-де мүдделі 

мемлекеттік органдар деңгейінде бірнеше рет қарастырылды. 

Жалпы аталған функцияларды ІІМ-ге беру адами факторлардың болуын шектей 

алмайды, бұл көліктік бақылауды жүргізу тиімділігіне әсер етпейді. 

Сонымен қатар, аталған функцияларды беру құқық қорғау органдарын тиесілі 

емес функциялардан босату мәселесі көзделген Қазақстан Республикасы 

Президентінің 2009 жылғы 24 тамыздағы №858 Жарлығымен бекітілген Қазақстан 

Республикасының 2010 жылдан 2020 жылға дейінгі кезеңге арналған құқықтық саясат 

тұжырымдамасы ережесіне қайшы келеді. 

 

 

                    Ж. Қасымбек 

